
VENDIM
Nr. 281, datë 4.5.2023

PËR NJË NDRYSHIM NË VENDIMIN NR. 543, DATË 17.7.2019, TË KËSHILLIT
TË MINISTRAVE, “PËR KALIMIN NË PRONËSI TË BASHKISË TIRANË TË

PASURISË NR. 1/644, ZONA KADASTRALE NR. 8210, TIRANË, NË
ADMINISTRIM TË MINISTRISË SË DREJTËSISË DHE KALIMIN NË

PËRGJEGJËSI ADMINISTRIMI, NGA BASHKIA TIRANË TEK MINISTRIA E
DREJTËSISË, TË PASURISË NR. 5/626, ZONA KADASTRALE NR. 8160, TIRANË,

SI DHE PËR DISA NDRYSHIME NË VENDIMET E KËSHILLIT TË
MINISTRAVE NR. 670, DATË 7.8.2013, DHE NR. 219, DATË 21.3.2017”, TË

NDRYSHUAR
Në mbështetje të nenit 100 të Kushtetutës dhe të neneve 13 e 15, të ligjit nr. 8743, datë

22.2.2001, “Për pronat e paluajtshme të shtetit”, të ndryshuar, me propozimin e ministrit të
Drejtësisë, Këshilli i Ministrave

VENDOSI:
1. Plan-vendosja e sipërfaqes prej 4 900 (katër mijë e nëntëqind) m2, pjesë e pasurisë nr.

5/626, në zonën kadastrale 8160, me emërtimin “truall”, me vendndodhje në Qytetin Studenti,
Tiranë, që i bashkëlidhet vendimit nr. 543, datë 17.7.2019, të Këshillit të Ministrave,
zëvendësohet me plan-vendosjen, që i bashkëlidhet këtij vendimi.

2. Ngarkohen Ministria e Drejtësisë, Bashkia Tiranë dhe Agjencia Shtetërore e Kadastrës për
zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

